
IZINGA ELIPHAKATHI 

ISIKHATHI:  2 ama-iri


AMAMAKSI:  80




	YELELA:

· Ufanele ukhethe nanyana ngiziphi iincwadi EZIMBILI, bese uphendula ngazo imibuzo.

· Amamaksi ayokutlonyeliswa ngomsebenzi omuhle notlolwe ngobuthakgha.


	


	UMBUZO 1

INOVELA

AMABATHA – MASANGO B.D.

Funda iinqetjhana ezilandelako bese uphendula imibuzo.
	


	Isiqetjhana A:
	


	
	Hawu makoti kababa wabamba imihlathi kwenzenjani?
Avuke naye akhuphe imali ngesikhwanyeni ayinikele

uBathabile bona eze namabhodlelo amathathu webhiya

namarhalasi amabili.  Athabe uBathabile akhohlwe

ngikho koke anakho engqondweni.  Abuye aphethe

amabhodlelo, awabeke etafuleni.  Bathome basele

bobabili.  UZondiwe yinye into esamphethe kumbi,

kukobana into ayizele lapha ayikakhulunywa.

Arhamule abeke phasi, godu aqale uBathabile

ngelihlo elirhawulisako.


	

	
	UBathabile sewuyasaba ukuyithinta indaba ngombana

uwezwile amagama atjhisako athi:  “Bathabile

akhe utjho phela bonyana ngifike ngithini nangifika

ekhaya na?  Phela nawe uyazi bonyana abobaba nge-

khe basukele ehloko nabalandela  amala wabantwana.

Zinengi izinto ezifanele zilungiswe mantanzi.”  “Ngi-

yakuzwa Zondiwe, angithi nawe uyazi bonyana anithe-

mbeki kangangani?  Ngithe kuwe kukhona engifanele

ngikulungise mantanzi.  Lokho engifuna ukukulungisa

kukobana ngikwazi ukutlhala loya owakuqhota ngelawi-

napha.  Loyo mumuntu engimesabako ngombana unehliziyo

ebukhuni,” kuhlathulula uBathabile.
	


	1.1
Ngubani owaqotha uZondiwe ngelawini?  

1.1.1
Wamqothelani hlathulula ngomutjho OWODWA.
	(3)


	1.2
Kubayini uBathabile athi umuntu loyo unehliziyo ebulukhuni?  Hlathulula ngomutjho owodwa.
	(2)


	1.3
Akhe ubeke ngawomotfu ngokuyokuveza indaba kukaZondiwe. lpendulwakho ingeqi emideni emithathu.
	(6)


	1.4
UZondiwe waphekelelwa ngubani nakayokuveza indaba?
	(1)


	1.5
Umtloli utjho ukuthini nakathi ngekhe basukela ehloko?.  Hlathulula ngomutjho OWODWA.
	(2)


	1.6
Ngemitjho EMITHATHU tlola uveze kobana uBathabile uvezwe njengomlingisi onjani.  Ipendulwakho ayisekelwe kunqophiswe enoveleni.
	(6)


	Isiqetjhana B:
	


	
	Kuyakhanya kwanje kuBathabile bona kufanele avule

ingqondo ukuze aphephe emrarwenilo.  Umraro wakhe

kukobana hlangana noMjarimani noMphikwa uzakwala

bani?  UMfungelwa yena akatshwenyi angamtlhala

nanyana kunini kanti ngekhe atjho litho.  Ubuhlungu

buzakusala kuye ngombana kade amenzela koke

akufunako.  Bebakhamba eendaweni eziphambili

simahla, nezambatho wembatha yena.  Abone

bonyana ayikho enye angaphuma ngayo ebudisini

lobu akubo.

UMphikwa mumuntu asesemutjha khulu emasokameni

wakhe.  Usamfunda bona umumuntu onjani.  Okhunye

usafunisisa ngaye kokobana akanamfazi abuya naye

kude le na.  Yena angekhe ende indlu yesibili

alitlawu lakwaSindana elikarisa kangaka.
	


	1.7
UBathabile lo unamasokana amangaki?
	(1)


	1.8
Tlola uveze kobana uBathabile umthandelani uMjarimani.  Ipendulwakho ingeqi emideni EMIBILI.
	(4)


	1.9
Veza godu nokuthi uBathabile uMphikwa yena umthandelani?  Veza amaphuzu amabili bese uyasekela unqophise enoveleni.
	(4)


	1.10
Kukuphi kude lapha uMphikwa abuya khona begodu bekayokwenzani lapho?
	(2)


	1.11
Umtloli utjho ukuthini ngalamagama: mumuntu osesemutjha?
	(2)


	1.12
Ukwenda indlu yesibili, kutjho ukwenda okunjani.  Hlathulula ngomutjho OWODWA.
	(2)


	1.13
UBathabile utjho ukuthini ngalamazwi athi: ‘nezambatho wembatha yena’?
	(2)


	1.14
UMphikwa unomfazi.  Vuma nanyana uwuphikise lomqondo bese usekela ipendulwakho ngomutjho OWODWA unqophise encwadini.
	(3)

	UMBUZO 2

KANTI NGEWAKABANI?  - SKOSANA N.E.

Funda iinqetjhana ezilandelako bese uphendula imibuzo.
	


	Isiqetjhana:  A
	


	
	Ijoni
	:
	Kanti wena qhegu ufuna ubukhazi obungaki

ngomntwanakho lo?  Awa, awumtholi kanti.

	

	
	Ntuli
	:
	Niyawabona-ke amakhuwa lapha amambi khona.

Selafuna ukubhidlabhidla amasiko wekhethu.  Thina

wekhabo asinandaba nawo. (Aqalise embuthweni)

Asiwabambeni!  (Asuke amabutho afune ukubho-

dela ngale kweempere.  Amajoni nawo ayavimba.  Kwazonjiswana lapho bekwaba sikhathi eside.  

Amabutho sele afuna ukuhlaba iimpere ngemi-

khonto.)


	

	
	Ijoni
	:
	(Selikwatile)  Jamani!  Naningajamiko ngiya-

dumuza.  (Likhuphe isigidi esingangani.  Amabutho

athome ukuhlehla sinyemva nakabona isigidi.

UNtuli yena aragele phambili nokufuna ukudlula

Ijoni lisilingeke.  Lidumuze kanye phezulu.  Wo!.

Yenzeka indaba.  Aphenduka kanye kanye amabutho

abhebhula iinthende, kwasiphuka iindindi.)

	

	
	Ntuli
	:
	(Agijima)  Mumbi umthetho wamakhuwa!  Mumbi!  

(AboMadzela bathi basajamile amabutho aphalisana

ngebelo la, kuzwakale uNcema alila.  ljoni

selamuthi\!  Hlwi, phara phezu kqepere.  Yasuka.)


	

	
	Madzela
	:
	(Ethuswe sililo sakaNcema.  Aphenduke.)  Hawu!  

Kanti uNcema lo ngewakabani?  (Asuke nge-

belo ngemva kwepere.)
	


	2.1
Ubukhazi okukhulunywa ngabo lobu babukhutjhwe ngubani wakwabani?
	(2)


	2.2
Amabutho noNtuli bafunani kangaka?  Hlathulula ngemitjho emibili bese usekela unqophise encwadini.
	(4)


	2.3
UNtuli akhamba namabutho nje, yena ungena njani endabeni le?  Hlathulula ngemitjho emibili.
	(4)


	2.4
Kukwenzani ukubhebhula iinthende?
	(2)


	2.5
UNcema ijoni lamhlwitha lamusa kuphi?  Ipendulwakho ayibe mumutjHo.
	(2)


	2.6
UMadzela uneengazi ezimbi, iingazi zokubangiswa nokwemukwa intombakhe.  Vuma nanyana uphike bese usekela ipendulwakho ngemitjho emibili.
	(5)


	2.7
Ngeleqhegu, ijoni litjho kubani?
	(1)


	Isiqetjhana:  B
	


	
	Ntuli
	:
	Uphi?  Uphi? Fuduka!  Fuduka!  (Ubiza nje ugu-

ga imiseme ngamunye awufuthele le.)  Hooo!

Ngizokwephula amathambo lapha ngiyokuthola khona.

Ufuna ukungikhupha ukudla ngemlonyeni?  Awungazi

wena.  NginguMfulathelwa mina lakwethu.  (Aphu-

mele ngaphandle.  Baphume boke.)


	

	
	Mrube
	:
	Dzwamari, mlise uFuduka ngizamgada naka-

buyako azokulala. Batjho zibuthwa kukuhlwa.


	

	
	Ntuli
	:
	Yini gade ungamgadi nakafunwa ngebakwa, –

Mabhena, Yi?


	

	
	Mrube
	:
	Awa, angekhe kwazi muntu bona uFuduka

uzakubhaca.


	

	
	Mrube
	:
	O!  Utjho njalo?  Yewusale nomraro wakwakho

(Atjho akhamba.)
	


	2.8
UFuduka ufunwa emisemeni nje ufunelwani?  Hlathulula ngemitjho emibili.
	(4)


	2.9
UNtuli utjho ukuthini nakathi uFuduka ufuna ukumkhupha ukudla ngemlonyeni?  Ipendulwakho ayibe mumutjho OWODWA.
	(2)


	2.10
Tlola amabizo amabili uNtuli aziwa ngawo.
	(2)


	2.11
Utjho ukuthini uMrube nakathi zibuthwa kukuhlwa.  lpendulwakho ayibe muMutjho.
	(2)


	2.12
UFuduka wabaleka watjhinga kuphi?
	(1)


	2.13
Tlola isithakazelo sakwaNtuli.
	(1)


	2.14
Lapha uFuduka afika azifihla khona, waphila ipilo enjani?  Ipendulwakho ayiveze amaphuzu amabili bese kusekelwe kunqophiswe encwadini.
	(4)


	2.15
Ngubani usoonkhumba?  Hlathulula NGOMUTJHO.
	(2)


	2.16
Tlola isifundo umtloli asethulela sona.  lpendulwakho ayibe mumutjho OWODWA.
	(2)


	UMBUZO 3

Itsengo 5:  – NTULI M.S.
Funda iinkondlo ezilandelako bese uphendula imibuzo:
	


	Ikondlo A:
	


	
	Ndlela yakwaMloto

Ngidanile ndlela yakwaMloto;.

Ngibeke ithemba lami kuwe,

Wahlanganisa ikwaMhlanga nePitori,

Kwavukelwa, kwagodukwa –

Bubula bhesi bubula,

Kude kwaMhlanga.

Bu … Buu … Bu …!

Kgo …!  Kenu!   Bhu!

Ngozi uphuma njengelanga;

Ngozi utjhinga njengelanga,

Isililo sihlukene sihlangene,

La kuza wena ndlela yakwaMloto

Thokoza unyaka ka1993.

Okulethele itjhudu leliwa.
	5

10
	


	3.1
Ikondlo engehla le yakhiwe ngeemfenqo ezinengi. Tsomula iimfeqo ezimbili bese godu uyatjho bona mhlobo bani weenfenqo?
	(4)


	3.2
Imbongi itjho ukuthini ngamagama athi ‘kwavukelwa, kwagodukwa’.  Ipendulwakho ayibe MUMUTJHO.
	(2)


	3.3
Mhlobo bani wekondlo lo, bese usekela ipendulwakho?
	(4)


	3.4
Imbongi sengathi iyalila kilekondlo engehla.  Ilila ngani imbongi?  Sekela ipendulwakho.
	(4)


	3.5
Tlola uveze isakhiwo nanyana ibunjo lekondlo langaphandle.  Ipendulwakho ingeqi emideni EMIBILI.
	(4)


	3.6
Indlela yakwaMloto yaziwa ngaziphi izehlakalo?  Ipendulo ayibe MUMUTJHO.
	(2)


	Inkondlo B:
	


	
	Ngidiniwe kuhlala lapha,

Lekhethu ngilazi

Ukunghanghabala kwalo

Ubudlhayela buhlangene

Nokuhlakanipha.

Ukusebenza lilize lakolile.

Itlha ingasoze yahlangana

Neqiniso nanyana kukunini.

Kade saba yifukwani

Sifukuzana nephasi.
	5

10
	


	
	Yiza siphaphamtjhini yiza,

Yiza ungiginye ngiphaphe.

Ngiphaphe nawe,

Ungikhafulele la

Bangithanda khona.

La ikwele ingekho khona,

Amala nezondo sekwabulungwa,

Ihliziyo yami idele,

Idele ibuye icole,

Ilibale umlibalelafuthi

Ikanuko yephasi ingasenayo

Kuphele ukunghwarana,

Kuphele ukumonakelana,

Singasabangi iinkhumba

Zemibala engatjho khona;

Ngilisani ngiphaphe!
	15

20

25
	


	3.7
Ngemitjho EMITHATHU tlola uveze kobana imbogi ikhuluma ngani.  Ipendulwakho inqophise ekondlweni.
	(6)


	3.8
Imbongi itjho ukuthini ngalamagama ‘Singasabangi iinkhumba?’  Ipendulwakho ayibe MUMUTJHO.
	(2)


	3.9
Tsomula iimfenqo EZIMBILI begodu utjho nokuthi ziwela ngaphasi kwayiphi imihlobo?
	(4)


	3.10
Ngonjani umuntu obizwa ngefukwana?
	(2)


	3.11
Ngemitjho emithathu tlola uveze isakhiwo sekondlo sangaphandle.
	(6)


	UMBUZO 4
UZANGENZANI – JIYANE, MASANGO, SKHOSANA

Funda iinqetjhana ezilandelako bese uphendula imibuzo ngazo zombili.
	


	Isiqetjhana:  A
	


	
	Abotsotsi sele bajamele kudana anga kuthiwa

ngubani ozokuthoma.  Ezwe kulila umlozi.  Afikelwe

kuthukwa kwanje uMatjhiyana acabanga bonyana
kubizwa abanye.  Azithusele ngokukhuluma isitsotsi

naye athi:  “Majida zwakalani ningikhece.” 


	

	
	Kuzwakale omunye wabotsotsi athi:  “Leli thayima

liyadelela niyakena.  Asilibambeni silikghame kancazana

khona kuzakuphela lekani yalo.”  Batjhidele kancazana
	


	
	kuye, balinga ukumfaka hlangana, kodwana kubona-

kale kungasilula ukwenza lokho abakunqophile.  Awa-

rhudule woke amehlo uMatjhiyana alinga ukubona

koke okwenzekako.  Uthe lapha acala ngapha nangapha

wabona batjhidela.  Wakhetha munye hlangana nabo

wazitjela bonyana uzakufa naye. Wamuthi dzwebu

ngomkhono, wamsawula ngepama, wabuyela godu.

Waduleka phasi utsotsi. Waqala omunye waya kuye

sele afuthumele angathi useselisokana uMatjhiyana.  Wa-

mbona abuyela sinyovani, watjhinga kuye kwanje

uMatjhiyana ngombana abona bonyana iyabayisa.
	


	4.1
UMatjhiyana ulwa nabotsotsi nje kubangwani?  Hlathulula ngomutjho.
	(2)


	4.2
Tlola ibizo lendawo uMatjhiyana abe ayivakatjhele amalangana.
	(1)


	4.3
Bekuyini umnqopho wokuyovakatjha kukaMatjhiyana?
	(2)


	4.4
Tlola ibizo lomngani kaMatjhiyana ahlangana naye kileyondawo.
	(1)


	4.5
UMatjhiyana nomnganakhe bavakatjhela kiziphi iindawo.
	(2)


	4.6
Hlathulula lamagama:

4.6.1
majida

4.6.2
zwakalani
	(4)


	4.7
Abotsotsi bona batjho ukuthini ngalamagama’ ‘Lelithayima, niyakena.’
	(4)


	4.8
Mhlobo bani wesifenqo lo, ‘ezwe kulila umlozi.’
	(1)


	4.9
Walimala kuphi uMatjhiyana lokha bekasilwa nabotsotsi?
	(1)


	4.10
Ngisiphi isifundo umtloli asethulela sona?  Ipendulwakho ayibe mumutjho.
	(2)


	Isiqetjhana:  B
	

	
	“Ha!  Ngenzeni?  Ngitjhiye umntwana.  Nawe uzamu-

munyisa kgani?  Namhlanjesi iinsupa zakhwezo zizakukhu

pha umkgado?”

“Nomoya!  Uyazi uyadelela.  Ngubani oneensupa?  Ngiza-

kubamba ngikulise.”

“Uzangenzani?”

“Ngizakwenza, awungazi kuhle wena mfazi.  Uthi

ngineensupa?”
	

	
	“Ungizwile ungasi ngudofana nawunganazo, alo

uphuhlenini?  Yekeke yetjhe sibrimakoti begodu

usiqede nini isidzwedzi?”

“He!  Ngizakuwahla mfazi.  Uthi ungazi kuhle?”

“Wahla sigide, njekhona ungibizelani ngomfazi

awazi bona umfazi ngewenyoka.”
	


	
	:”Vele awuziboni uyinyoka.”

“Ngubani inyoka?  Wawungangiboni bona ngiyinyoka

nawungisomako.  Uyazi uyarhawula, angithi wawudlhe-

mezela ngemvakwami uthi atanda atanda bewu-

lile  Obi.”

“Ukokomeja bani Nomoya?  Uyazi ngizakubamba ngikulise.”

“Ungabamba bani unje, ngathana kade ungibambile, akhe

uthome sibone bona angizokuhlekisa ngabanganyana

bakho nabomakhelwani na?”
	


	4.11
UNomoya lo uphendulana nobani wakwabani?
	(2)


	4.12
Bekufike kulelizinga lokuthembisana ukubethana kubangwani?  Ipendulwakho ayibe MUMUTJHO.
	(2)


	4.13
Kubayini uNomoya kuthiwe yinyoka?  Ipendulwakho ayibe mumutjho.
	(2)


	4.14
Tlola ibizo lomntwana kaNomoya.
	(1)


	4.15
Kukwabani ekhabo likaNomoya?
	(1)


	4.16
Utjho ukuthini umtloli nakathi ngizakubamba ngikulise?  Ipendulwakho ayibe MUMTJHO.
	(2)


	4.17
Ngamaphuzu AMATHATHU tlola uveze kobana uNomoya uvezwe njengomlingisi onjani?  Ipendulwakho ayisekelwe kunqophiswe endatjaneni.
	(6)


	4.18
4.18.1
Uthini ngesihloko sendatjana uZangenzani, siyanemba na?

4.18.2
Ngubani otjho amagama la  ‘uZangenzani’ begodu awanqophise kubani?
	(4)

[40]


	UMBUZO 5

AYIKHULUNYEWA EZIKO – JIYANE, MAHLANGU
	


	5.1
Khetha inganekwana EYODWA kezilandelako, utlole uveze imihlobo yabalingisi etholakako:
	


	
5.1.1
uDimana noDimakazana


5.1.2
Umuhlwa, itsikizi nomuntu
	(6)


	5.2
Tlola uhlathulule imihlobo elandelako yeenganekwana:
	


	
5.2.1
Inolwana-sibandana


5.2.2
Inolwana-mlando


5.2.3
Inolwana-ndabuko
	(6)


	5.3
Uyini umsebenzi weenrarejo esitjhabeni?  Tlola uveze ngemitjho emithathu.
	(6)


	5.4
Tlola iimpendulo zezaga ezilandelako:
	


	
5.4.1
Umntwana ongaliliko ufela embelekweni.


5.4.2
Amabele ahlangene nesiphila.


5.4.3
Umseme wamafundo awulali.
	(6)


	5.5
Tlola iimpendulo zezitjho ezilandelako:
	


	
5.5.1
Ukubethwa livalo


5.5.2
Ukwebula amathumbu.


5.5.3
Ukuba siqedamlozi.
	(6)


	5.6
Tlola iimpendulo zeenrarejo ezilandelako:
	


	
5.6.1
Ngesilukazi sami esigobene umgogodhla, asisibukhali sithi bayile.


5.6.2
Ngesitimela esingakhambi esiporweni.


5.6.3
Ngendlu engenamnyango.
	(6)


	5.7
Tlola uveze umsebenzi omkhulu weenganekwana esitjhabeni.  Veza ngemitjho emibili.
	(4)

	INANI LOKE:
	80








P.T.O.


